
Nunat tamalaat niueqatigiinnikkut suliniaqatigiiffiannut (WTO) ilaasortanngornissaq 

siunertaralugu, ilaasortanngorniarnermik sapinngisamik piaarnerpaamik 

aallartitsinissaannik, Naalakkersuisut peqquneqarnissaannik Inatsisartut 

aalajangiiffigisassaattut siunnersuut. 

Inatsisartunut ilaasortaq Jørgen Rosbach, Demokraatit 

 

Akissuteqaat 

(Nunanut Allanut, Inuussutissarsiornermut Aatsitassanullu Naalakkersuisoq)  

 

Aappassaaneerneqarnera 

 

Naalakkersuisut sinnerlugit Inuussutissarsiornermut Aatsitassanullu Ataatsimiititaliaq 

qutsaviginiarpara isumaliutissiissutaanut siunnersuummillu peqqissaartumik 

suliaqarneranut.  

 

Nutaanik isertitaqarfiusussanik ineriartortitsinissaq Kalaallit Nunaata siunissaanut 

pingaaruteqarneranut tunngatillugu ataatsimiititaliap oqaaseqaatai Naalakkersuisut 

maluginiarpaat.  Naalakkersuisut ataatsimiititaliap oqaaseqaatai nalunaarusiamik 

eqikkakkamik suliarinneqqinnerminni ilanngutissavaat.   

 

Naalakkersuisut WTO-mut ilaasortanngornermi pitsaaqutit akornutillu pillugit 

nalunaarusiornissartik qilanaaraat, taannalu 2027-mi upernaakkut ataatsimiinnginnermi 

agguaaneqassaaq.  

 

Inuussutissarsiornermut Aatsitassarsiornermullu Ataatsimiititaliamit 

isumaliutissiissutiminni allannguutissatut siunnersuutit saqqummiunneqartut 

akuersissutigineqarnissaa inassutigaat:  

 

Naalakkersuisut WTO-mut ilaasortanngornermi pitsaaqutit akornutillu pillugit 

nalunaarusiornissaannik peqquneqassasut. Nalunaarusiaq 2027-mi upernaakkut 

ataatsimiinnginnermi agguaanneqassaaq.   

 

Naalakkersuisut taamatut oqaaseqarlutik allannguutissatut siunnersuut akuerineqassasoq 

inassutigaat.  

 

 

 

 

 

 


